
Novidades lexislativas:
DOUE 20/3/24 Directiva (UE) 2024/869 valores límite chumbo e os seus compostos inorgánicos e para os diisocianatos.BOE 28/02/24 Orde PJC/133/24 modifica RD 219/13 substancias perigosas aparatos eléctricosBOE 15/3/24 R MSC 496 e 497, Enmendas de 2022 ao Protocolo Convenio Internacional para a seguridade da vida humana no mar

	[image: ]	Boletín CIG-Saúde Laboral Nº 50
22-03-2024 - GABINETE TÉCNICO CONFEDERAL DE SAÚDE LABORAL-CIG
Atendendo á información estatística recentemente publicada polos organismos públicos, na Galiza no ano 2023 o conxunto dos accidentes de traballo (leves, graves e mortais) con baixa na xornada laboral (exclúe os accidente in itínere), pasou de 25.732 accidentes no ano 2022 a 27.274 accidentes no ano 2023, acadando así a sinistralidade laboral global neste pasado ano un incremento do 5,99% en relación ao anterior ano 2022. No que atinxe aos accidentes in itínere (aqueles que se producen no traxecto de ida e volta ao traballo dende o fogar da persoa traballadora), no ano 2023 producíronse 3.149 fronte aos 2.670 que tiveron lugar no 2022, dato que supón un incremento deste tipo de accidentes do 17,94%. Mais se en algo segue desgraciadamente destacando o noso País é na elevada proporción de accidentes laborais de carácter mortal; un ano máis Galiza sitúase novamente nos primeiros postos do ranquing de mortos por accidente laboral, acadando unha incidencia de 4,84 sinistros con resultado de morte por cada 100.000 persoas traballadoras, case o dobre do índice de incidencia Estatal (2,92); a destacar o incremento da accidentabilidade mortal das mulleres traballadoras galegas que é un 300% maior que no ano 2022. 



	[image: ]	Traballos en plataformas dixitais: datos, cifras e implicacións para a seguridade e saúde no traballo
09-04-2024 - Axencia Europea para a Seguridade e a Saúde no Traballo
EU-OSHA pon disposición a infografía “Traballos en plataformas dixitais: datos e cifras” que presenta, de forma concisa, datos e cifras así como os principais sectores, oportunidades, retos e iniciativas para garantir que o traballo en plataformas respete a seguridade e a saúde de quen traballa nelas; e a presentación en PowerPoint “Traballo en plataformas dixitais: implicacións para a seguridade e saúde no traballo” na que se analizan as implicaciónss para a SST do traballo en plataformas dixitais.



	[image: ]	Enfoque para a prevención dos trastornos musculoesqueléticos 
08-04-2024 - INRS-Institut National de Recherche et de Sécurité-
Esta guía publicada polo Institut National de Recherche et de Sécurité, propón un enfoque para previr os trastornos musculoesqueléticos  a través dun proceso de mellora continua e un enfoque de tipo xestión de proxectos. Estrutúrase en catro etapas: compromiso co proceso, inventario, análise en profundidade e transformación de situacións laborais. Ao longo destas etapas, tres accións continuas e transversais determinan o éxito do enfoque: mobilizar, comunicar e avaliar. A integración deste enfoque na organización habitual da empresa contribúe a unha prevención sostible e eficaz dos TME.



	[image: ]	Fichas de ergonomía no sector primario e Industrias alimentarias: Adegas
05-04-2024 - OSALAN-AZTI
O Instituto Vasco de Seguridade e Saúde Laborais (OSALAN) en colaboración co centro tecnolóxico AZTI, impulsaron a xeración de ferramentas preventivas para a análise e avaliación ergonómica de procesos e equipos, así como a procura de propostas de mellora. Este documento céntrase concretamente nos riscos ergonómicos das persoas traballadoras nas adegas.



	[image: ]	Indice de incidencia de accidentes de traballo con baixa por sector e gravidade e por CCAA. FEBREIRO 2023 XANEIRO 2024
04-04-2024 - INSST
Comparativa por sector e gravidade e por Comunidades Autónomas do Índice de incidencia de accidentes de traballo que causaron baixa no período comprendido entre FEBREIRO 2023 XANEIRO 2024.



	[image: ]	Condenado un empresario pola morte dun albanel en A Coruña
03-04-2024 - SENTENZA
O fallo xudicial indica que a empresa non proporcionou os cursos de formación nin medios necesarios -ausencia de medidas colectivas, déficit das medidas de protección individual-, para que o traballador realizase o seu traballo cunha mínima seguridade, omitindo as máis elementais medidas de precaución esixibles nun traballo en altura cunha superficie de traballo fráxil.



	[image: ]	Xestión das persoas traballadoras mediante a IA: desde o desenvolvemento tecnolóxico ata o seu impacto na súa seguridade e saúde 
02-04-2024 - Axencia Europea para a Seguridade e a Saúde no Traballo
No último informe da EU-OSHA investígase a relación entre a IA e a evolución da dinámica en materia de xestión no traballo, utilizando datos extraídos de patentes para analizar as tecnoloxías de xestión baseadas na IA, as súas funcións previstas e a súa integración nos distintos sectores, así como os novos riscos potenciais para a seguridade e a saúde das persoas traballadoras.



	[image: ]	FTA-04/A24. Sílice cristalina respirable 
27-03-2024 - INSST
O INSST pon a disposición a “FTA-04/A24. Toma de mostra e análise para a determinación de sílice cristalina respirable - Método de captación en filtro/Difracción de raios X”, da colección FTA que inclúe fichas, específicas para cada axente ou familia de axentes químicos, que proporcionan aos técnicos/as de prevención unha información simple e detallada para medir a exposición dos traballadores/as e poder comparar cos valores límite de exposición profesional. 



	[image: ]	O informe da OMS revela que as desigualdades de xénero están na orixe da crise mundial do traballo no sector da saúde e asistencial
25-03-2024 - OMS
O novo informe publicado pola Organización Mundial da Saúde, “Fair share for health and care: gender and the undervaluation of health and care work”, mostra de que maneira as desigualdades de xénero no traballo no sector da saúde e asistencial afectan negativamente ás mulleres, os sistemas de saúde e os resultados de saúde. O informe recalca que o sector da saúde e asistencial caracterízase por uns salarios baixos e unhas condicións de traballo esixentes. A desvalorización dos coidados, un traballo que efectúan principalmente mulleres, incide negativamente nos salarios, as condicións de traballo, a produtividade e a pegada económica do sector.



	[image: ]	Calculador e App: Atenuación dos protectores auditivos - Ano 2024
26-03-2024 - INSST
Esta aplicación calcula a atenuación do ruído que ofrece un protector auditivo cunha exactitude media-alta a partir dos valores H, M, L que adoitan aparecer no folleto do fabricante e dos niveis de ruído globais ponderados A e C obtidos a partir da medición do ruído ambiental.

